
 

 

 

ᓯᑦᔭᕆᐊᑦ (ᓯᕿᓂᐅᑉ ᓂᐱᕕᐊᓂᐅᓴᕐᓂᖅ ᑕᕐᕋᒥ ᓯᕿᓂᖓᓂᒥᐅᑦ ᐊᒥᐊᔨᑲᒥ ᐅᑭᐅᕐᓯᑏᑦ 

ᐅᓄᕐᓂᖏᑦ)  

ᓱᑯᐃᔦᓂᒃᑯᑦ ᐊᑎᖓ   
Calidris canutus rufa 

ᑐᓴᑦᓴᔭᐅᓂᖓ  

ᑎᒻᒥᐊᑦ 

ᐅᓄᕐᓂᖏᑦᑕ ᖃᓄᐃᑦᑑᓂᖏᑦ  

ᐃᓱᒫᓗᓐᓇᑐᖅ  

ᑲᓇᑕᒦᓐᓂᖏᑦ  

ᓄᓇᕗᑦ, ᓄᓇᑦᓯᐊᕗᑦ, ᐋᓪᐴᑕ, ᓵᔅᑳᑦᓱᒐᓐ, ᒫᓂᑑᐸ, 

ᐋᓐᑎᐊᕆᐅ, ᑯᐯᒃ, ᓂᐅ ᐳᔭᓐᓱᐃᒃ, ᓅᕙ ᓯᑰᓴ,  ᐳᕆᔅ 

ᐊᑦᐅᑦ ᕿᑭᖅᑕᖓ, ᓂᐅᕝᕙᓐᓛᓐ ᐊᒻᒪᓗ ᓛᐸᑐᐊ  

ᐱᑦᔪᑎᖓ ᓄᐃᑕᐅᓂᖓᑕ  

ᑖᒃᑯᐊ ᐊᑯᓐᓈᖀᑦ ᖃᓄᐃᓪᓗᓗᐊᓂᖏᑦ ᖁᐸᓄᐊᑦ 

ᑲᓇᑕᐅᑉ ᐅᑭᐅᕐᑕᑐᖓᑕ ᕿᑎᖓᓂ ᖃᓂᖕᖏᑐᓄᑦ 

ᐊᐅᓚᓲᖑᑦᓱᑎᒃ ᐅᑭᐅᕐᓯᐅᒋᐊᕐᑐᓱᑎᒃ ᓯᕿᓂᐅᑉ 

ᓂᐱᕕᐊᓂᐅᓂᕐᓴᖅ ᑕᕐᕋᖓᓂ ᓯᕿᓂᒻᒥᐅᑦ ᐊᒥᐊᔨᑲᒥ, 

ᐳᕋᓯᐅᓪ ᑕᕐᕋᖓᓂᒥᐅᖑᑦᓱᑎᒃ ᓯᓈᓂ. ᐃᓘᓐᓈᒍᑦ 

ᐅᓄᕐᓂᖏᑦ ᓄᓪᓚᖓᔫᔮᕐᑐᑦ, ᐅᑭᐅᕐᓯᐅᒋᐊᕐᑐᓯᒪᔪᑦ 

ᐅᓄᕐᓂᖃᒡᒐᔪᕐᑎᓗᒋᑦ 19,800 ᐱᕈᕇᕐᓯᒪᑦᓯᐊᑐᑦ. 

ᐊᐅᓚᓂᖏᓐᓂ, ᐊᒥᓲᑦᓱᑎᒃ ᓄᕐᖃᑕᕐᕕᖃᓲᑦ ᑲᑎᑦᓱᑎᒃ 

ᓯᕿᓂᐅᑉ ᓂᐱᕕᐊᓂ ᓯᓈᖏᓐᓂ ᐊᒥᐊᔨᑲᒥᐅᑦ, ᐃᓄᓐᓄᑦ 

ᖃᓄᐃᑦᑐᑐᐃᓐᓇᓄᑦ ᐳᑦᔫᑎᖓᔪᓐᓂᐊᑐᓄᑦ 

ᐃᓕᒪᓇᕐᑐᒦᑦᑎᑕᐅᑦᓱᑎᒃ (ᒪᓐᓂᖏᑦ ᐱᒻᒪᕆᐅᒻᒪᑕ 

ᓂᕿᕆᔭᐅᑦᓱᑎᒃ ᐅᑭᐅᕐᑕᑐᒧᑦ ᐊᐅᓚᔪᓄᑦ) ᑕᓗᐋᒥ, 

ᐅᓚᐱᑦᑎᖃᕐᓱᑎᒃ ᓂᕆᓲᓄᑦ ᑭᒡᒐᕕᓐᓄᑦ, ᐅᓚᐱᑕᐅᑦᓱᑎᓪᓗ  

ᑎᒻᒥᐊᓂᐊᕐᑎᓄᑦ. ᐊᑦᑕᓇᕐᑐᒦᑐᐃᓐᓇᕆᐊᖃᕐᓱᑎᒃ 

ᓯᓚᓗᑦᑐᑰᖃᑦᑕᑐᐊᕋᒥᒃ ᐊᑯᓂ ᐊᐅᓚᓂᕐᒥᓂ ᑎᖏᒪᑦᓱᑎᒃ 

ᓱᒐᓗᓐᓂᓴᐅᑐᐃᓐᓇᕆᐊᖃᕐᑎᓗᒋᑦ ᓯᓚᐅᑉ ᐊᓯᑦᔨᓂᖓ 

ᒪᓕᑦᓱᒍ.   

ᓂᕐᔪᑎᓂ ᐆᒪᔪᐃᑦ ᖃᓄᐃᑦᑑᓂᖏᑦ 
ᖃᓄᐃᑦᑐᓯᐊᖑᓂᖏᓪᓗ  

ᓯᑦᔭᕆᐊᖅ (Calidris canutus)ᐊᑯᓐᓈᕿᐅᑦᓱᓂ ᐊᖏᓂᖓ 

ᓯᓈᓃᓲᖑᕗᖅ ᓴᓇᒻᒪᖃᕐᓱᓂ ᓯᑦᔭᕆᐊᑦᓴᔭᑎᑐᑦ: 

ᐊᑯᓐᓈᓂᒐᓚᐅᑦᓱᓂ ᑕᑭᔪᖅ ᓯᒡᒍᖓ ᓂᐊᖁᑭᑦᑐᒐᓚᐅᕐᓱᓂ, 

ᓂᐅᖃᕐᓱᓂ ᑕᑭᔪᒐᓛᓐᓂᒃ ᐃᓱᕈᖃᕐᓱᓂ ᑕᑭᔫᓐᓂᒃ ᑎᒥᖓ 

ᑕᑭᔫᓕᖓᑎᓪᓗᒍ. ᒪᓐᓂᓕᐅᕐᑎᓂ ᓱᓗᖏᑦ, ᑮᓇᖓ, 

ᖁᖓᓯᖓ ᓴᕐᕕᖓ ᓈᖓᓂᓗ ᐊᐅᐹᕐᑑᓱᑎᒃ. ᖁᓂᒍᖏᑦ 

ᕿᕐᓂᓂᕐᓴᐅᓱᑎᒃ ᑲᔫᑎᓪᓗᒋᑦ ᕿᕐᓂᑕᐅᑦᓱᑎᓪᓘᓃᑦ 

ᓯᓇᕐᓴᖃᒐᓚᑦᓱᑎᒃ ᐊᐅᐸᕐᑐᒐᓚᓐᓂᓗ. ᐅᑭᐅᒥ ᓱᓗᖏᑦ, 

ᓯᑦᔭᕆᐊᑦ (ᓯᑦᔭᕆᐊᑦᓴᔦᑦ ᐃᓘᓐᓈᒍᑦ) ᖃᑯᕐᑕᓂᒃ ᖁᓂᒍᖃᓲᑦ 

ᓯᓇᕐᓇᒐᓚᐅᑦᓱᑎᒃ ᑐᓄᖏᑦ. 

ᓯᑦᔭᕆᐊᖅ ᓇᓗᓀᒃᑯᑕᕆᔭᐅᕗᖅ ᑎᒻᒥᐊᑦ 

ᖃᓄᐃᑦᑐᓴᔭᐅᓂᖏᓐᓄᑦ ᓯᓈᓂᒥᐅᑦ ᓴᐳᑎᔭᐅᒪᓂᖏᓐᓄᑦ, 

ᐊᑯᓃᕐᑐᑯᑦ ᐊᐅᓚᓲᖑᑦᓱᑎᒃ ᓄᓇᒻᒪᕆᑦᑎᒍᑦ 

ᐊᕕᑦᑐᓯᒪᐅᑎᓕᑦᑎᒍᑦ 

ᐊᑦᑕᓇᕐᑐᒦᑐᐃᓐᓇᕆᐊᖃᒻᒪᕆᑦᓱᑎᒃ, ᐊᒥᓲᓱᖑᒐᒥᒃ 

ᑲᑎᒪᓕᑐᐊᕋᒥᒃ ᐊᐅᓚᓂᕐᒥᓂ ᐅᑭᐅᒥᓪᓗ. ᓄᓇᒻᒪᕆᓐᓂ 

ᐃᑳᓲᑦ ᐊᒥᓱᓂᒃ ᓇᓗᓀᒃᑯᓰᑦᓱᑎᒃ ᑭᖕᖒᒪᓇᕐᓂᖓᓂ 

ᑲᑐᑦᔨᖃᑎᒌᒋᐊᖃᕐᓂᐅᑉ ᓴᐳᑎᓯᒪᑦᓯᐊᓚᖓᑐᐊᕐᐸᑕ. 

ᓴᐳᑎᔭᐅᒪᓂᖏᑦ ᑲᑎᕝᕕᒋᓲᖏᑦᑕ ᓯᑦᔭᕆᐊᑦ ᑎᒻᒥᐊᓄᑦ 

ᓯᓈᓂᒥᐅᓄᑦ ᐊᓯᖏᓐᓄᑦ ᐱᕙᓪᓕᓇᕐᑑᒥᔪᑦ.  

ᓇᓃᓐᓂᖏᑦ  

ᐱᖓᓲᔪᕐᑐᐃᑦ ᓯᑦᔭᕆᐊᑦᓴᔦᑦ ᓯᓚᕐᔪᐊᓕᒫᒥ ᐃᓕᑕᕆᔭᐅᕗᑦ, 

ᐊᑐᓂᑦ ᓇᓗᓀᒃᑯᑕᖃᕐᓱᑎᒃ ᓄᓇᖃᕐᓂᒥᓐᓂᒃ ᓇᓂ 

ᐊᑦᔨᒌᖕᖏᑑᑦᓱᑎᒃ ᒪᓕᑦᓱᒋᑦ ᖃᓄᐃᑦᑑᓂᖏᑦ ᓇᓃᓐᓂᖏᑦ, 

ᐊᕐᕌᒍᒥ ᖃᖓᐅᓕᕐᒪᑦ ᐊᐅᓚᓂᕆᓲᖏᑦ, ᓴᓇᒻᒪᒥᒍᓪᓗ. 

ᐱᖓᓱᐃᑦ ᓯᑦᔭᕆᐊᑦᓴᔦᑦ ᑲᓇᑕᒥ ᓄᐃᓲᑦ: C. c. islandica, 

C. c. roselaari, ᐊᒻᒪᓗ C. c. rufa. ᖃᓄᐃᑦᑐᔭᐅᓂᖏᑦ 

ᐊᒥᐊᔨᑲᐅᑉ ᑕᕐᕋᖓᓂ ᓯᑦᔭᕆᐊᑦ ᕿᒥᕐᕈᔭᐅᒋᐊᓪᓚᓯᒪᔪᑦ 

2007-ᒥᓂᑦ ᐅᓄᕐᓂᖏᑦᑕ ᖃᓄᐃᑦᑑᓂᖏᓐᓂᒃ 

ᑭᓯᑦᓯᓯᒪᐅᑏᑦ ᑐᓴᕐᑎᓯᒍᑕᐅᓂᖏᓐᓂ, 

ᐅᑭᐅᕐᓯᐅᒋᐊᕐᑐᓲᖑᑦᓱᑎᒃ Tierra del Fuego-ᒥ, ᑌᒃᑯᐊᓗ 

ᐅᑭᐅᕐᓯᐅᕆᐊᕐᑐᓲᑦ ᐳᕋᓯᐅᓪ ᑕᕐᕋᖓᓂ  

ᐊᓪᓚᓯᒪᔪᑦ ᐱᔭᐅᓯᒪᕗᑦ ᑭᓯᑕᐅᒪᐅᑎᖏᑦᑕ ᓀᓪᓕᑎᕐᓯᒪᔪᓂᑦ ᑐᓴᕐᑎᓯᒍᑎᓂ 

ᓯᕿᓂᐅᓪᓗ ᓂᐱᕕᐊᓂᐅᓂᕐᓴᖅ ᓯᕿᓂᖏᓐᓂ ᐊᒥᐊᓕᑲᒥ / 

ᒪᒃᓯᑰ ᑕᕆᐅᖓ / ᑯᕆᐱᐊᓐ, ᓇᓗᓀᕐᑕᐅᓯᒪᔪᑦ ᓯᕗᓪᓕᒥ  C. 

c. roselaari, ᐅᓪᓗᒥ ᖃᐅᔨᒪᔭᐅᓕᕐᓱᑎᒃ ᐃᓚᒋᔭᐅᑎᓪᓗᒋᑦ 

C. c. rufa-ᓄᑦ. ᑕᒪᒃᑯᐊ ᐱᖓᓱᐃᑦ ᓯᑦᔭᕆᐊᑦᓴᔭᓂ 

ᐃᑉᐱᒋᔭᐅᒍᓯᖃᕐᒥᔪᑦ ᐃᒻᒥᒍᑦ ᓇᓗᓀᕐᑕᐅᕈᓐᓇᓯᐊᕐᓱᑎᒃ 

(DU). ᓯᑦᔭᕆᐊᑦᓴᔦᑦ (ᓯᕿᓂᐅᑉ ᓂᐱᕕᐊᓂᐅᓂᕐᓴᖅ 

ᑕᕐᕋᖓᓂ ᐊᒥᐊᔨᑲᐅᑉ ᓯᕿᓂᖓᓂ ᐅᑭᐅᕐᓯᐅᑏᑦ) 

ᒪᓐᓂᓕᐅᓲᑦ ᑲᓇᑕᐅᑉ ᐅᑭᐅᕐᑕᑐᖓᑕ ᕿᑎᖓᓂ, 

ᐅᑭᐅᕐᓯᐅᓱᑎᒃ ᓯᕿᓂᐅᑉ ᓂᐱᕕᐊᓂᐅᓂᕐᓴᖅ ᓯᓈᓂ 

ᐊᒥᐊᔨᑲᐅᑉ ᓯᕿᓂᖓᓂ,    Maranhão ᕿᑎᖓᓂ 

ᐳᕋᓯᐅᓪᒥ ᐅᑭᐅᕐᑕᑐᖓᓂ. 

 
ᖃᓄᐃᓪᓗᐊᓂᖏᑦ ᓂᑦᓴᓂᕆᓲᖏᑦᑕ ᓯᑦᔭᕆᐊᑦ C. c. rufa (DUs 

3, 4, ᐊᒻᒪᓗ 5) ᑲᓇᑕᒥ, ᑐᖕᖓᕕᒋᑦᓱᒋᑦ ᖃᐅᔨᒪᔭᐅᔪᑦ 

ᒪᓐᓂᓕᐅᕐᕕᐅᓲᑦ ᑲᓇᑕᐅᑉ ᐅᑭᐅᕐᑕᑐᖓᑕ ᕿᑎᖓᓂ  

ᐱᑦᓴᑖᕐᕕᓭᑦ: COSEWIC. 2020. COSEWIC ᖃᐅᔨᓴᕐᓂᖅ ᖃᓄᐃᑦᑐᒦᓐᓂᖏᓐᓂᓗ 

ᑐᓴᕐᑎᓯᒍᑏᑦ ᓯᑦᔭᕆᐊᕐᓅᓕᖓᔪᓄᑦ Calidris canutus, islandica subspecies 

(Calidris canutus islandica), roselaari subspecies (Calidris canutus 

roselaari) ᐊᒻᒪᓗ rufa subspecies (Calidris canutus rufa) ᑲᓇᑕᒥ. 

ᑲᑎᒪᔩᑦ ᖃᓄᐃᑦᑐᒦᓐᓂᖏᓐᓅᓕᖓᔪᓄᑦ ᐱᑌᕈᑐᐃᓐᓇᕆᐊᓖᑦ ᓂᕐᔪᑎᓂ ᑲᓇᑕᒥ. 

ᐋᑐᒑ. xxxv + 173 pp. 

ᓄᓇᖏᑦ 

ᓯᑦᔭᕆᐊᑦ ᒪᓐᓂᓕᐅᓲᑦ ᐅᕙᕋᓪᓛᓕᓐᓂ ᓯᐅᕋᐅᓂᕐᓴᓂ 

ᐅᑭᐅᕐᑕᑐᒥ, ᐆᑦᑑᑎᒋᑦᓱᒋᑦ ᓯᑦᔭᒥ ᓄᓇᔭᖃᖕᖏᓂᕐᓴᓂ, 

ᓯᑑᕐᑐᓂ ᐃᓐᓈᕈᕐᓂᓘᓐᓃᑦ ᒪᓂᕃᓐᓇᓂ ᖁᓛᒍᑦ 

ᓄᓇᔭᖃᑦᓯᐊᖏᑦᑐᓂ. ᓯᑦᔭᕆᐊᑦ ᐊᐅᓚᓂᕐᒥᓂ 

ᐅᑭᐅᕐᓯᐅᓂᕐᒥᓂᓗ ᓯᓈᓃᓲᑦ ᓯᐅᕋᕐᓂ ᒪᓂᕃᓐᓇᓂ, ᒪᕐᕋᓂ 

ᑐᐊᐸᓐᓂᓗ, ᓂᕆᓲᖑᑦᓱᑎᒃ ᑕᓪᓗᕈᓐᓇᓴᔭᓂᒃ 

ᐃᒪᕐᒥᐅᑕᓂᓪᓗ ᐊᓯᖏᓐᓂᒃ ᓴᐅᓂᖃᖕᖏᑐᓂᒃ. ᓯᕿᓂᐅᑉ 

ᓂᐱᕕᐊᓂᐅᓂᕐᓴᖓᓂ ᐊᒥᐊᔨᖓᓂ ᓂᓈᖏᑦᑕ 

ᕿᑎᖓᓂᐅᓂᕐᓴᖅ, ᓯᑦᔭᒦᓲᑦ ᓯᐅᕋᔮᓂ ᐳᑦᔫᔭᑦᓴᔦᑦ 

ᒪᓐᓂᖏᓐᓂᒃ ᓂᕿᖃᕐᓱᑎᒃ. ᑕᕆᐅᕐᒥ ᐃᒪᕐᓱᓃᓲᖑᒻᒥᔪᑦ, 

ᑕᓯᐊᕈᕐᓃᓲᖑᒻᒥᔪᑦ ᑕᕆᐅᓕᒐᓚᓐᓂ, ᐃᒪᕐᓂ ᐱᕈᕐᑐᑕᓕᓐᓂ, 

ᐅᕕᓗᓕᓐᓂ,   

ᐅᔭᕋᓱᕐᔪᓂ ᑎᓂᑦᑕᕕᓐᓂ, ᑕᓯᕐᓂ ᓄᓇᓂᓪᓗ ᐱᕈᕐᓰᕕᓐᓂ.  

ᑎᒥᖏᑦᑕ ᖃᓄᐃᑦᑑᓂᖏᑦ  

ᓯᑦᔭᕆᐊᖅ ᐊᑕᐅᓯᕐᒥᒃ ᐁᑉᐸᖃᓲᖑᕗᖅ, ᐁᑉᐸᕇᑦ 

ᒪᓐᓂᓕᐅᓲᖑᑦᓱᑎᒃ ᓯᑕᒪᓂᒃ ᔫᓂᐅᑎᓪᓗᒍ, ᔪᓓ 

ᕿᑎᒐᓛᖓᓂ ᐃᓅᓕᑦᓱᑎᒃ. ᐊᕐᓀᑦ ᓅᑦᓴᐅᑎᒋᓲᑦ, 

ᐊᖑᑎᖏᑦ ᑲᒪᓯᑎᓪᓗᒋᑦ ᑎᖏᒍᓐᓇᓯᖕᖏᓂᖏᓐᓂ. 

ᒪᓐᓂᓕᐅᑦᓯᐊᓂᖏᑦ ᐊᑦᔨᒌᖕᖏᓚᕆᑦᑐᑦ, ᒪᓕᑦᓱᑎᒃ 

ᓯᓚᐅᑉ ᐱᐅᓯᖓᓂᒃ ᓂᕆᓲᓄᓪᓗ ᐊᕙᑎᖏᓐᓃᓂᖏᓐᓂᒃ. 

ᓯᑦᔭᕆᐊᑦ ᐊᒥᓱᓂᒃ ᐱᕈᕇᕐᓯᒪᑦᓯᐊᑐᖃᓲᑦ ᐊᕐᕌᒍᑕᒫᑦ,   

0.62-0.92-ᒐᔪᕐᑐᓃᑦᓱᑎᒃ (ᑐᑭᖃᕐᓱᓂ 0.80), 

ᑐᖕᖓᕕᖃᕐᓱᑎᒃ ᓂᕿᓯᐅᕐᓂᖏᓐᓂᒃ ᓯᓚᐅᓪᓗ 

ᖃᓄᐃᑦᑑᓂᖏᓐᓂᒃ ᐅᑭᐅᕐᓯᐅᕕᒻᒥᓂ ᐊᐅᓚᓂᕐᒥᓂᓪᓗ. 

ᓯᑦᓴᕆᐊᑦ ᐆᒪᓲᑦ ᐊᕐᕌᒍᓂ ᓯᑕᒪᐅᔪᖏᒐᕐᑐᒐᓛᓂ, ᒪᕐᕉᓂᒃ 

ᐅᑭᐅᖃᓕᕋᒥᒃ ᒪᓐᓂᓕᐅᕐᐸᓕᐊᓯᓲᖑᑦᓱᑎᒃ. 

ᓯᑦᔭᕆᐊᑦ ᑎᒥᒃᑯᑦ ᐊᓯᑦᔨᓂᕐᑕᖃᓲᑦ ᐊᐅᓚᓂᕐᒥᓂ, 

ᑎᖏᒪᑦᓯᐊᕈᓐᓇᓂᕐᒧᑦ ᓄᑭᙯᓐᓇᓂᕐᒧᓗ ᑎᒥᖓ ᓂᕆᔭᒥᓂᒃ 

ᓇᔪᕐᑎᙯᓐᓇᓲᖅ ᒪᓐᓂᓕᐅᕆᐊᕐᑐᓯᒪᕕᒻᒥᓂ. ᑎᒥᖓᓂ 

ᐆᒪᒍᑏᑦ ᐊᖏᓂᕐᓴᐅᓲᑦ ᑎᖏᒪᐅᑎᖏᓐᓄᑦ ᐊᑦᑐᐊᔪᑦ, 

ᓂᕆᔭᒥᓂᒃ ᐊᐅᓚᑦᓯᒍᑏᑦ ᓂᐅᖏᑦᑕᓗ ᓄᑭᖏᑦ 

ᒥᑭᓂᕐᓴᕈᕐᑎᓗᒋᑦ. ᖁᐃᓂᓂᖓ ᓄᑭᖃᕐᓂᖓᓗ ᑎᑭᑦᓱᑎᒃ 

ᐊᑐᕐᓂᐊᓕᕐᒪᑕ ᒪᓐᓂᓕᐅᕐᕕᒥᓐᓂ ᐱᕈᕐᑎᓯᓂᕐᒧᑦ 

ᐆᒪᒍᑎᖏᓐᓂᒃ ᐊᑐᐃᓐᓇᕈᕐᑎᓱᑎᒃ ᒪᓐᓂᓕᐅᕐᓂᓴᒥᓐᓄᑦ.   

ᐅᓄᕐᓂᖏᑦᑕ ᖃᓄᐃᓪᓗᐊᓂᖏᑦ 

ᖃᓄᐃᑦᑑᓲᖑᓂᖏᓪᓗ  

32,500-ᒐᓛᑦ ᓯᑦᔭᕆᐊᑦ ᐅᑭᐅᖃᑎᒌᖕᖏᑐᑦ ᑕᑯᔭᐅᓯᒪᕗᑦ 

ᓯᕿᓂᐅᑉ ᓂᐱᕕᐊᓂᐅᓂᕐᓴᖅ ᑕᕐᕋᖓᑕ ᓯᓈᓂ ᐳᕋᓯᐅᓪᒥ 

ᖃᖓᑦᑕᔫᒃᑯᑦ ᖃᐅᔨᓴᕐᑕᐅᑎᓪᓗᒋᑦ 2019-ᖑᑎᓪᓗᒍ. 

ᑖᒃᑯᐊ ᐅᓄᕐᓂᖓ ᐅᓄᕐᓂᓴᒻᒪᕆᐊᓗᒃ 

ᖃᐅᔨᓴᐅᑎᐅᖃᑦᑕᓯᒪᔪᓂ 

ᐊᑦᔨᒌᖕᖏᓂᖃᑐᐃᓐᓇᕆᐊᖃᕐᓱᓂ ᐱᐅᓯᐅᒥᓯᒪᓂᖓᓂᒃ 

ᖃᓄᐃᑦᑑᓂᖏᑦᑕ ᓯᑦᔭᕆᐊᑦ. ᐅᓄᕐᓂᖏᑦ ᐃᓘᓐᓈᒍᑦ 

ᓄᓇᖓᔪᑦ ᐊᓯᑦᔨᒐᓛᐱᑐᐃᓐᓇᖃᑦᑕᓱᑎᓪᓘᓃᑦ, 

ᐅᓄᕐᓂᖏᑦ 19,800-ᒐᓛᓐᓃᑎᓪᓗᒋᑦ ᐱᕈᕇᕐᓯᒪᑦᓯᐊᑐᑦ 

ᐅᑭᐅᕐᓯᐅᕆᐊᕐᓯᒪᔪᓂ ᓯᑭᓂᐅᑉ ᓂᐱᕕᐊᓂᐅᓂᕐᓴᖅ 

ᑕᕐᕋᖓᓂ ᐊᒥᐊᔨᑫᑦ ᓯᕿᓂᖓᓂ. 

ᐊᓪᓚᓯᒪᔪᑦ ᐱᔭᐅᓯᒪᕗᑦ ᑭᓯᑕᐅᒪᐅᑎᖏᑦᑕ ᓀᓪᓕᑎᕐᓯᒪᔪᓂᑦ ᑐᓴᕐᑎᓯᒍᑎᓂ  

ᐊᑦᑕᓇᕐᑐᒦᑐᐃᓐᓇᕆᐊᖃᕐᓂᖏᑦ ᐊᑑᑎᔭᑐᐊᖏᓪᓗ  

ᐊᑦᑕᓇᕐᑐᒦᑐᐃᓐᓇᕆᐊᖃᐅᑎᖏᑦ ᓯᑦᔭᕆᐊᑦ ᐅᖓᓯᑦᑐᒧᑦ 

ᐊᐅᓚᒋᐊᖃᓲᖑᓂᖏᓐᓃᑐᑦ ᑎᒥᖏᑦᑕ ᐊᓯᑦᔨᓲᖑᓂᖏᓐᓄᑦ 

ᑎᖏᒪᓂᖏᓐᓂᒃ ᐱᕕᓕᒫᒍᓐᓇᑎᑦᓯᔪᓂ ᒪᓐᓂᓕᐅᕐᓂᓄᓪᓗ. 

ᓂᑦᑕᒍᓯᖏᑦᑕ ᐊᓯᑦᔨᒋᐊᕐᖃᔭᖕᖏᓂᖏᑦ 

ᖃᓄᐃᓘᕈᓯᖏᓐᓂ ᑐᖕᖓᕕᒋᑦᓱᒋᖅ ᓯᑦᔭᕆᐊᑦ 

ᐊᑦᑕᓇᕐᓯᓴᐅᑎᒋᒍᓐᓇᓚᕿᔪᑦ ᐃᓄᓐᓄᑦ 

ᑲᒪᒋᔭᐅᒐᔭᑐᐊᕈᑎᒃ ᓯᓚᐅᓪᓗ ᐊᓯᑦᔨᓂᖓᓄᑦ ᓄᓇᖏᑦᑕ 

ᖃᓄᐃᑦᑑᓂᖏᑦᑕ. ᐊᑦᑕᓇᕐᑐᒦᓐᓂᖏᑦ ᓱᕐᕃᔪᑦ 

ᐃᓘᓐᓇᖏᓐᓂᒃ ᑕᓪᓕᒣᓂᒃ ᖃᓄᐃᑦᑐᓴᔭᐅᓂᖏᓐᓂ 

ᐊᑦᔨᒌᖕᖏᑐᓅᑦᓱᑎᒃ ᐃᓚᒋᔭᐅᑎᓪᓗᒋᑦ ᓄᓇᐅᑉ 

ᖃᓄᐃᑦᑑᓂᖓᑕ ᐆᒪᓂᖏᓐᓂ ᐋᕐᕿᒋᐊᕐᓃᑦ/ᑎᒥᖏᑦᑕ 

ᐱᑦᓴᑖᕐᕕᖏᑦ ᓱᕐᕃᓂᖃᕐᓱᑎᒃ ᓂᕿᖏᓐᓂᒃ ᑭᖕᖒᒪᒋᔭᖏᓐᓂᒃ 

ᐊᑦᔨᒌᖕᖏᑐᓂ ᐊᕐᕌᒍᒥ (ᐳᑦᔫᑎᐅᔭᓐᓂᐊᓂᖅ ᑕᓗᐋ 

ᐃᒃᐱᐊᕐᔪᖓᓂ, ᒋᕈᐃᐊᓐ ᐃᖃᓗᓕᕆᔩᑦ ᒥᐊᒃᓯᑯᒥ), 

ᓄᓇᖏᑦᑕ ᐊᓯᑦᔨᖃᑦᑕᓂᖏᑦ ᑲᒪᒋᔭᐅᖃᑦᑕᓂᖏᓪᓗ (ᓲᕐᓗ 

ᓯᓚᐅᑉ ᐊᓯᑦᔨᐸᓪᓕᐊᓂᖓᑕ ᓱᕐᕃᓂᖓ ᓄᓇᐅᑉ 

ᖃᓄᐃᑦᑑᓂᖏᓐᓂᒃ ᐆᒪᔪᓂᓪᓗ ᓂᕆᓲᕐᑕᖃᕐᓂᖏᑦ 

ᒪᓐᓂᓕᐅᕐᕕᖏᓐᓂ), ᓯᓈᖏᓐᓂᓗ ᓄᓀᑦ ᐊᓯᑦᔨᓲᖑᓂᖏᑦ 

ᐃᒪᐅᑉ ᐳᕐᑐᓂᖓ ᒪᓕᑦᓱᒍ. ᐅᓚᐱᑕᐅᓂᖏᑦ ᐃᓄᓐᓄᑦ 

ᒪᙯᓲᓄᑦ ᐱᑕᖃᕐᓂᔪᑦ ᓄᓇᓐᓂ ᐊᒥᓱᓂ, ᐊᒥᓲᓂᕐᓭᓗ 

ᖃᓄᐃᑦᑐᔭᐅᓂᖏᑦ ᓱᕐᕋᑕᐅᓲᖑᑦᓱᑎᒃ 

ᐆᒪᔪᖃᕐᓂᓴᐅᓂᖏᓐᓂᒃ ᓂᕆᓲᓂᒃ ᐆᒪᔪᓂᒃ ᑭᒡᒐᕖᓪᓘᓃᑦ 

ᐊᒥᓱᖕᖑᓯᒪᓂᕐᓴᐅᓂᖏᓐᓄᑦ ᐅᓚᐱᑕᐅᑦᓱᑎᒃ. ᐅᕐᓱᐊᓗᐃᑦ 

ᐃᒫᓂ ᐃᕐᐸᓯᒪᓂᖏᑦ ᐊᑦᑕᓇᕐᑐᒦᑦᑎᓯᕗᑦ 

ᖃᓄᐃᑦᑑᓂᓕᒪᖏᓐᓂᒃ. ᓯᓚᓗᓕᕐᕿᑖᓂᕐᓴᐅᓂᖅ 

ᒪᓐᓂᓕᐅᕐᕕᓂ ᐊᐅᓚᕕᖏᓐᓂᓗ, ᓱᕐᕃᓯᒪᒍᓐᓇᒥᔪᑦ 

ᑐᕐᖁᕋᕐᓯᒪᓂᖏᓐᓂᒃ ᐃᓚᖓᓂ, ᐱᓗᐊᕐᑐᒥᒃ 

ᖃᓄᐃᑦᑑᓂᖏᑦ ᐅᖓᓯᑦᑐᒧᑦ ᐊᐅᓚᓲᑦ ᓄᓇᓂᒃ ᐊᒥᓱᓂ 

ᐃᑳᕆᐊᖃᓲᓂ ᐊᐅᓚᓂᕐᒥᓂ. 

ᐊᑦᑕᓇᕐᑐᒦᒻᒪᕆᐅᑏᑦ ᐃᓚᓖᑦ ᑌᒪᖕᖓᑦ ᐊᓱᐃᓗᑕᐅᓲᓂᒃ 

ᐳᑦᔫᑎᐅᔭᓂ Delaware Bay-ᒥ, ᐅᓄᕐᓯᓯᒪᔪᑦ ᓂᕆᓲᑦ 

ᐆᒪᔪᓂᒃ ᐅᓚᐱᓐᓂᖏᓪᓗ ᑭᒡᒐᕖᑦ ᐅᓄᕐᓯᓯᒪᓕᖏᑦ, ᓯᓚᐅᓪᓗ 

ᐊᓯᑦᔨᐸᓪᓕᐊᓂᖓ, ᓯᓚᓗᓐᓃᑦ ᐃᓚᐅᑎᓪᓗᒋᑦ 

ᒪᓐᓂᓕᐅᕐᕕᓂ (ᓄᓇᖏᑦᑕ ᐊᓯᑦᔨᓂᖏᑦ, ᐆᒪᔪᕐᑐᑏᑦ) 

ᐊᒻᒪᓗ ᐊᐅᓚᓂᖏᓐᓂ ᐅᑭᐅᕐᓯᐅᕕᖏᓐᓂᓗ (ᓲᕐᓗ ᐃᒪᐅᑉ 

ᐳᕐᑐᓯᓯᒪᓂᖓ).   

ᓴᐳᑎᔭᐅᓂᖏᑦ, ᖃᓄᐃᑦᑑᓂᖓ ᐳᕐᑐᓂᖓᓗ  

ᓯᑦᔭᕆᐊᑦ ᓴᐳᑎᔭᐅᒪᔪᑦ ᑲᓇᑕᒧᑦ ᑐᖕᖓᕕᒋᑦᓱᒋᑦ ᐊᐅᓚᓲᑦ 

ᑎᒻᒥᐊᑦ ᒪᓕᒐᖏᑦ (1994). ᐊᓪᓚᓯᒪᔪᓅᑦᑕᐅᓯᒪᔪᑦ 

ᐊᕕᑦᑐᓯᒪᐅᑎᖓ 1 ᐆᒪᔪᐃᑦ ᐊᑦᑕᓇᕐᑐᒦᑐᐃᓐᓇᕆᐊᓖᑦ 

ᒪᓕᒐᖏᓐᓂ 2012-ᒥ, ᐃᒣᓕᔪᑦ: C. c. rufa 

ᓄᖑᐃᓐᓇᑐᐃᓐᓇᕆᐊᓖᑦ (ᓯᕿᓂᖓᓂ Tierra del Fuego 

/ Patagonia ᐅᑭᐅᕐᓯᐅᑏᑦ ᐅᓄᕐᓂᖏᑦ, DU3-ᖑᓕᕐᑐᑦ); 

C. c. roselaari ᐃᓕᒪᓇᕐᑐᒦᑦᑐᑦ (ᐃᓚᒋᔭᐅᑎᓪᓗᒋᑦ ᒫᓐᓇ 

DU2-ᒦᑦᑐᑦ, 

ᓯᕿᓂᐅᑉ ᓂᐱᕕᐊᓂᐅᓂᕐᓴᖅ ᑕᕐᕋᖓᓂ ᐊᒥᐊᔨᑫᑦ 

ᓯᕿᓂᖓᓂ ᐅᑭᐅᕐᓯᐅᑏᑦ ᐅᓄᕐᓂᖏᑦ Brazil ᑕᕐᕋᖓᓂ 

ᐊᒻᒪᓗ ᓯᕿᓂᐅᑉ ᓂᐱᕕᐊᓂᐅᓂᕐᓴᖅ ᓯᕿᓂᖏᓐᓂ USA / 

Gulf of Mexico / Caribbean ᐅᑭᐅᕐᓯᐅᑏᑦ ᐅᓄᕐᓂᖏᑦ 

DU4 ᐊᒻᒪᓗ DU5 ᐃᒣᑦᑑᓂᕋᕐᑕᐅᔪᑦ C. c. rufa), ᐊᒻᒪᓗ 

C. c. islandica (ᒫᓐᓇ DU1) ᐃᑉᐱᒋᔭᐅᕙᓪᓕᐊᔪᑦ 

(ᓯᕗᓪᓕᒥ DU ᓄᐃᑦᓯᔪᑦ ᖃᓄᐃᑦᑐᔭᐅᓂᖏᑦᑕ 

ᓇᓗᓀᕐᑕᐅᓂᖏᓐᓂ). ᓯᑦᔭᕆᐊᖅ (C. c. rufa) 

ᐊᓪᓚᑕᐅᓯᒪᒻᒥᔪᖅ ᐆᒪᔪᓂ ᐱᑌᕈᑐᐃᓐᓇᕆᐊᓖᑦ 

ᐊᓪᓚᑕᐅᓯᒪᕕᖓᓐᓂ ᐋᓐᑎᐊᕆᐆᒥ, ᑯᐯᒻᒥ, ᓂᐅ 

ᐳᕋᓐᔅᐅᒃᒥ, ᓅᐅ ᐳᕋᓐᔅᐅᒃᒥ, ᓂᐅᕙᓐᓛᓐᒥ ᐊᒻᒪᓗ 

ᓛᐸᑐᐊᒥ. C. c. islandica ᐊᒻᒪᓗ C. c. roselaari 

ᐊᓪᓚᓯᒪᔪᓃᖕᖏᑑᒃ ᓄᓀᑦ ᐊᕕᑦᑐᓯᒪᐅᑎᖏᑦᑕ 

ᐱᑌᕈᑐᐃᓐᓇᕆᐊᓕᓐᓂᒃ ᐊᓪᓚᓯᒪᕕᖏᓐᓂ.   

ᓯᑦᔭᕆᐊᖅ (C. c. rufa) ᐊᓪᓚᓯᒪᔪᓃᑦᑐᖅ ᐊᒥᐊᔨᑫᑦ 

ᓄᓇᖏᓐᓂ ᐃᓕᒪᓇᕐᑐᒦᓐᓂᕋᕐᑕᐅᓱᓂ, 

ᐃᓕᒪᓇᕐᑐᒦᓐᓂᕋᕐᑕᐅᓱᓂᓗ ᓂᐅᔫᓯᒥ ᐃᑉᐱᒋᔭᐅᓕᕐᓱᓂᓗ 

ᔪᐊᔭᒥ. C. c. rufa ᐃᓕᔭᐅᓚᐅᔪᖅ ᐃᓚᒋᐊᕈᑎᒧᑦ 1-ᒧᑦ 

ᒪᓕᒐᖏᓐᓂ ᐆᒪᒧᐃᑦ ᐊᐅᓚᓲᑦ 2005-ᒥ. ᓯᑦᔭᕆᐊᖅ 

ᐊᓪᓚᓯᒪᔪᓅᑦᑕᐅᓚᐅᔪᖅ ᐃᓕᒪᓇᒻᒪᕆᓐᓂᕋᕐᑕᐅᓱᓂ 

ᐱᑌᕈᑐᐃᓐᓇᕆᐊᖃᕐᓂᖓ Brazil ᐊᓪᓚᓯᒪᔪᒃᑯᕕᖓᓐᓂ 

2014-ᖑᑎᓪᓗᒍ ᐊᕕᑦᑐᓯᒪᓂᕐᒨᑕᐅᑦᓱᓂ 

ᐱᑌᕈᑐᐃᓐᓇᕆᐊᓕᒻᒧᑦ ᐋᔭᓐᑏᓇᒥ, ᓯᓕᒥ, ᐆᕈᒐᐃᒥᓪᓗ. 

ᐅᐃᒍᐃᑦᔪᐊᑦ ᓄᓇᖓᓐᓂᒥᐅᑦ ᐅᖃᕐᓯᒪᕗᑦ ᓴᐳᑎᔭᐅᔪᓄᑦ 

ᐃᓚᒋᔭᐅᓕᕋᕐᓱᒋᑦ ᒍᐊᑎᓘᐱᒥ ᒪᕐᑎᓂᒃᒥᓪᓗ 2012-

ᖑᑎᓪᓗᒍ French Guiana-ᒥᓪᓗ 2014-ᖑᑎᓪᓗᒍ. C. c. 

roselaari ᓇᓗᓀᕐᑕᐅᓯᒪᔪᖅ ᐱᑌᕈᑐᐃᓐᓇᕆᐊᖃᕐᓂᖓ 

ᒪᒃᓯᑰᒥ ᐃᑉᐱᒋᔭᐅᓕᕐᓱᑎᓗ ᐊᒥᐊᔨᑫᑦ ᓄᓇᖏᓐᓂ. 

NatureServe-ᑯᓐᓂ ᐊᓪᓚᓯᒪᔪᑦ C. c. rufa ᐃᓘᓐᓈᒍᑦ 

G4T1-ᖑᑎᓪᓗᒍ, ᑲᓇᑕᒥ N1B-ᖑᑎᓪᓗᒍ ᐊᒻᒪᓗ N1N, 

ᐊᒥᐊᔨᑫᑦ ᓄᓇᖏᓐᓂ N1N. ᐳᕐᑐᓂᖓ C. c. rufa S1-ᒥᑦ 

S3-ᒧᑦ ᓄᓇᑦᓯᐊᒥ, ᐋᓐᑎᐊᕆᐆᒥ, ᑯᐯᒻᒥ, ᓴᔅᑳᓱᐋᓐᒥ ᐳᕆᔅ 

ᐊᑦᐅᐊᑦ ᕿᑭᖅᑕᖓᓂ, ᓅᕙ ᓯᑰᓴᒥ, ᓂᐅ ᐳᕋᓐᔅᐅᒃᒥ 

ᓂᐅᕙᓐᓛᓐᒥᓪᓗ ᑲᓇᑕᒥ, ᐊᒻᒪᓗ ᕗᔨᓐᔭᒥ ᐊᒥᐊᔨᑫᑦ 

ᓄᓇᖏᓐᓂ. C. c. islandica ᐳᕐᑐᓂᓕᒃ N3B-ᒥᒃ ᑲᓇᑕᒥ 

ᐊᒻᒪᓗ S2B-ᒥᒃ ᓄᓇᑦᓯᐊᒥ.  

ᐱᑦᓴᑖᕐᕕᓭᑦ: COSEWIC. 2020. COSEWIC 

ᖃᐅᔨᓴᕐᓂᖅ ᖃᓄᐃᑦᑐᒦᓐᓂᖏᓐᓂᓗ ᑐᓴᕐᑎᓯᒍᑏᑦ 

ᓯᑦᔭᕆᐊᕐᓅᓕᖓᔪᓄᑦ Calidris canutus, islandica 

subspecies (Calidris canutus islandica), 

roselaari subspecies (Calidris canutus 

roselaari) ᐊᒻᒪᓗ rufa subspecies (Calidris 

canutus rufa) ᑲᓇᑕᒥ. ᑲᑎᒪᔩᑦ 

ᖃᓄᐃᑦᑐᒦᓐᓂᖏᓐᓅᓕᖓᔪᓄᑦ ᐱᑌᕈᑐᐃᓐᓇᕆᐊᓖᑦ 

ᓂᕐᔪᑎᓂ ᑲᓇᑕᒥ. ᐋᑐᒑ. xxxv + 173 pp. 

ᐊᓪᓚᓯᒪᔪᑦ ᐱᔭᐅᓯᒪᕗᑦ ᑭᓯᑕᐅᒪᐅᑎᖏᑦᑕ ᓀᓪᓕᑎᕐᓯᒪᔪᓂᑦ ᑐᓴᕐᑎᓯᒍᑎᓂ 

ᑐᑭᓯᒋᐊᑦᓯᐊᕕᖃᕈᒪᕈᕕᑦ, ᐅᕗᖕᖓᓗᑎᑦ www.sararegistry.gc.ca. 

ᑐᑭᓯᒋᐊᑦᓯᐊᕈᒪᕈᕕᑦ ᓄᐃᑦᓯᒋᐊᓪᓚᓂᕐᒨᓕᖓᔪᓄᑦ, ᐅᖄᓚᕕᒋᓗᒋᑦ 

ᓂᕐᔪᑎᓕᕆᔩᑦ ᓯᓚᐅᓪᓗ ᐊᓯᑦᔨᐸᓪᓕᐊᓂᓕᕆᕕᖓ ᑲᓇᑕᒥ ᑭᓇᒃᑐᐃᓐᓀᑦ 

ᑐᑭᓯᒋᐊᕐᕕᖓ 1-800- 668-6767 (ᑲᓇᑕᒥ ᑭᓯᐊᓂ) ᐅᕝᕙᓘᓐᓃᑦ 819-

997-2800 ᖃᕆᑕᐅᔭᒃᑯᓘᓐᓃᑦ ᐊᓪᓚᕕᒋᓗᒋᑦ 

ec.enviroinfo.ec@canada.ca. 

